
ispîhk ciyêstapâyîwin nakinamâkêwin 
sîhkihkêmowin osîhtâniwan asicâyihk kiya 
ciyêstapâyîwin nakinamâkêwin sîhkihkêmowin ta-nakîstahk kahcitinamowin 

pâskisikana mîna kotak âpacihcikana ohci awiyak êkwâna kakwêspanêyihtamowin 

isi wiyawâw ahpô kotakak. piko awiyak ta-kî-natotam kiki ôma sîhkihkêmowin isi 

kahcitinikêwin tipiyaw wiyasiwêwinohk.  

ihtakonwa iyikohk tôwihkâna ta-nâkatêyihtamin kanawêyihtâkosiwin ohci êkwâniki 

ka-kiyikawêpaycik isi natotamawin ôma sîhkihkêmowin. sa nisitawêyimikasowin 

êwako kanawêyihcikâtêw ita natotamawin paminikêwin mîna ta-kiskêyihtamohâw 

ohci sîhkihkêmowin kîspin awa owiyasiwêwikimâw pakitêyihtam. 

Kîspin ciyêstapâyîwin nakinamâkêwin sîhkihkêmowin osîhtaniwan asicâyihk kiya: 

• ki-pâskisikanima pakitinamâkêwin maskamiwan isko pêyak pîsim 

• nanapo ka-sîhkimikawin ta-pakitêyihtamin ki-pâskisikanima mîna kotak 

âpacihcikana isi simâkanisak ahpô ta-âhtastân ohci simâkanisak kiki iyikohk ka-

astêk ôma sîhkihkêmowin  

• ôma asici piko tânima âpacihcikan ka-wîhcikâtêk pihci ôma sîhkihkêmowin, 

tâpiskôc pâskisikana, nîmâskwâkana ahpô itowahk otâpacihcikanima, 

tâpiskôc pâskisikêwina, êkwa pimotahkwâkan 



 

 

• namôy ka-kî-atâwân, âpacihtan, ahpô ta-tipêyihtamin kîkway mêkwâc 

sîhkihkêmowin ka-astêk 

• mayâw sîhkihkêmowin pônipayin, ka-otihtikon ki-pâskisikanima, 

nîmâskwâkana, mîna kotak âpacihcikana wîpac 

kîspin ki-pimitisahên sîhkihkêmow sa sîhkihkêmowina mîna namôy ki-pêkonên 

wiyasiwêwina, namôy itocikêmakan mâyinikêwin. 

kîspin namôy ki-tâpwêyihtên êka kanawêyihtâkosiwin âstasowîhikêwin isi kiya ahpô 

piko awiyak, ka-kî-natotên isi wiyasiwêwinohk ta-nakinikâtêk sîhkihkêmowin. kîspin 

awa owiyasiwêwikimâw nakinam sîhkihkêmowin, ka-otihtikon ki-pâskisikanima, 

pakitinamâkêwin, mîna kotak âpacihcikana wîpac. 

nakinamâkêwin sîhkihkêmowina kiki ayiwâk pêyak pîsim  
mwêstas ispîhk ciyêstapâyîwin sîhkihkêmowin, awa owiyasiwêwikimâw ta-kî-astâw 

mâmawapiwin kîsikâw kiki kinwêsîs nakinamâkêwin sîhkihkêmowin. ka- 

kiskêyihtamohikawin mîna ka-kî-pakitinikawin ta-itohtêyin êkota mâmawapiwin kiki 

kinwêsîs sîhkihkêmowin.  

ka-ihtakohk ciyêstapâyîwin sîhkihkêmowin ahkamî itâpatan isko mâmawapiwin ka-

ispayik. ki-pâskisikanima, pakitinamâkêwin, mîna kotak âpacihcikana namôy 

pakitinikâtêwa isko kîsêyihtamowin osîhtaniwan.  

kîspin awa owiyasiwêwikimâw kinwêsîs itêyihtam nakinamâkêwin sîhkihkêmowin, 

ki-pâskisikanima, pakitinamâkêwin, mîna kotak âpacihcikana namôy 

pakitinikâtêwa, mîna namôy ka-kî-tipiyawêhon pâskisikana mîna kotak 

âpacihcikana isko niyânan askiy.  



 

 

kîspin awa owiyasiwêwikimâw kîsêyihtam namôy kinwês iyikohk nakinamâkêwin 

sîhkihkêmowin, ka-ihtakohk ciyêstapâyîwin sîhkihkêmowin ta-nakinikâtêw kîspin 

kêyapi âpatan. ki-pâskisikanima, pakitinamâkêwin, mîna kotak âpacihcikana 

pakitinikâtêwa wîpac. 

pimâcihowin mâcîwin mîna atoskêwin piskihtascikêwin 

ka-kî-natotên isi wiyasiwêwinohk ta-nakinamâkêhk sîhkihkêmowin ta-nakinikâtêk 

sîpa atiht piskihtascikêwina. namôy sêhkê ôma, mîna piko ta-wâpahcikâtêk isi 

wiyasiwêwinohk ê-natawêyihtamin pâskisikana:  

• ta-mâcihk ahpô wanihikêwin ta-pimacihicik ki-wîtotîmâkanak mîna kiya 

• ta-ahkamî atoskêhk êwako piko atoskêwin ka-ihtakohk kiki kiya 

wiyasiwêwinohk ta-kîsêyihtam kîspin sîhkihkêmowin ta-kî-nakinikâtêk êkosi isi ta-

kî-ahkamî âpacihtaw pâskisikana kiki êkwânihi itêyimowina. kîspin sîhkihkêmowin 

ta-nakinikâtêk, sîhkihkêmowina ta-kî-astaniwan isi ki-tipiyawêhowin ahpô 

âpacihtawin pâskisikana.  

tipêyihcikêwina kotak awiyak ohci  

isi atiht itahkamikisiwina, pâskisikana ahpô kotak itâpacihcikana ka-

pakitêyihcikâtêwa ahpô âhtastân ta-kî-tipêyimowan ohci kotak kihci tipêyihcikêw. 

ta-kî-natotam ta-pakitêyihcikâtêkihk, mîna ta-tipahamiwâw iyikohk itakihtêwin 

itâpacihcikanima kîspin êka kî-pakitêyihcikâtêwa wîpac. 

 



 

 

kiki ayiwâk kiskêyihtamohiwêwin ohci kakwêspanêyihtamowina wiyasiwêwina 

mîna ôhi nâtâmostawêwina, kahcitinik tipiyaw wiyasiwêwikamik. kiskêyihta 

ayiwâk ohci “kakwêspanêyihtamowina” wiyasiwêwina mîna tânisisi ta-kî-nakinam 

pâskisikana mayinikêwin:  

https://www.canada.ca/red-flag-laws (https://canada.ca/lois-drapeaux-rouges). 

 

 

 

 

 

 

 

ôma kiskêyihtamohiwêwin pîhci âcimowi-masinahikan êwako nôkosîstamiwan 

isi(nêhiyawêwin).  

oma nôkohtâwin mîna ihtakon cikâstêpayicikanisihk isi kotaka pîkiskwêwina ita 

https://www.publicsafety.gc.ca/cnt/rsrcs/pblctns/rd-flg-epo/index-en.aspx 

(https://www.securitepublique.gc.ca/cnt/rsrcs/pblctns/rd-flg-epo/index-fr.aspx) 

